
GOUVÈNÈ CUOMO MANDE POU METE DRAPO YO A DEMI-MA 

 

Gouvènè Andrew M. Cuomo mande pou drapo sou bilding eta a flote ademi-ma jodi a, pou onore 

Jounen Souvni Pearl Harbor (Pearl Harbor Remembrance Day). Nan atak la, plis pase 2.400 Ameriken te 

mouri, san bliye 40 ladan yo ki te moun New York. 

 

“Pandan Jounen Souvni Pearl Harbor a, mwen ansanm ak tout Nouyòkè ap pran yon pòz alokazyon 

72yèm anivèsè atak devastatè sou Pearl Harbor a epi pou sonje sila yo nou te pèdi yo,” te deklare 

Gouvènè Cuomo. “Jou ki te 7 desanm 1941 an te vreman yon 'dat modi nan memwa nou' ki te chanje 

listwa peyi nou an epi voye peyi Etazini nan Dezyèm Gè Mondyal la. Onon tout Nouyòkè, m ap ofri panse 

m ak priyè m bay fanmi ak zanmi ki te pèdi moun pa yo nan Pearl Harbor epi nou remèsye militè ki 

kontinye ap pwoteje peyi sa.” 

 

Apeprè 1,7 milyon Nouyòkè, plis pase popilasyon nenpòt eta ki nan Union an, te kontinye sèvi nan 

Dezyèm Gè Mondyal la. Jodi a se yon jou pou onore tout ansyen konbatan Dezyèm Gè Mondyal la, sitou 

Marinn yo, Sòlda yo, Avyatè yo ak sivil yo ki te pèdi lavi yo jou malediksyon sa nan Pearl Harbor. Drapo 

sou tout bilding eta a pral bese jodi a ademi-ma pou onore militè eta nou yo ak sila yo ki baze nan New 

York yo touye nan batay oubyen nan yon zòn batay. 

